ԱՄՓՈՓԱԹԵՐԹ

«Գնագոյացման վերլուծական ինֆորմացիոն կենտրոն» պետական ոչ առևտրային կազմակերպության կողմից պետական կարիքների համար ապրանքների կողմնորոշիչ գների սահմանման նպատակով տեղեկությունների հավաքագրման կարգը և շինարարական նյութերի, կոնստրուկցիաների և պատրաստվածքների ցանկը հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ գյուղատնտեսության նախարարություն
        03.05.2011թ.  թիվ  ՍԿ/09.2/2167-11  
	Առարկություններ և 

առաջարկություններ չկան:
	
	

	2.

	ՀՀ ֆինանսների նախարարություն
    03.05.2011թ.  թիվ 1/4.5-4/78362-11   


	ՀՀ կառավարության որոշման նախագծի վերաբերյալ դիրքորոշում հնարավոր է ներկայացնել ՀՀ կառավարության 28.10.2010թ. N 42 նիստի ար​​ձանա​գրու​թյան 11-րդ կետի 1-ին ենթակետով հավանության արժանացած ուղե​ցույ​ցի 3-րդ կետով սա​հ​​մանված ձևաչափով ու թվային գնահատականներով տեղեկանքի կամ առանց թվային գնահատականի` բյուջեի վրա էական ազդեցության մասին վերլուծության գծով համապատասխան մեկնաբանության վերաբերյալ տեղեկատվություն ներ​կա​յացնելու պարագայում:
	Չի ընդունվել:
Համաձայն ՀՀ կառավարության 28.10.2010թ. N 42 ար​​ձանա​գրային որոշման  1-ին կետով հավանության արժանացած ուղեցույցի 3-րդ կետի 4-րդ ենթակետի` եթե հնարավոր չէ ստանալ կոնկրետ թվային գնահատական, ապա համապատասխան ձևաչափը չի լրացվում և ներկայացվում է համապատասխան մեկնաբանություն, ինչպես նաև բյուջեի վրա հնարավոր էական ազդեցության մասին վերլուծություն` առանց թվային գնահատականի: Սակայն սույն կառավարության որոշման նախագծի ընդունմամբ բյուջեում եկամուտների և ծախսերի որևէ փոփոխություն չի առաջանում, այսինքն` բյուջեի վրա որևէ ազդեցություն չի ունենում: Հետևաբար այս դեպքում կիրառելի է նշված ուղեցույցի 7-րդ կետը, համաձայն որի` ուղեցույցով նախատեսված որոշ կետեր կամ ենթակետեր չլրացնելու դեպքում ներկայացվում է համապատասխան հիմնավորում տվյալ կետերի կամ ենթակետերի ոչ կիրառելի լինելու վերաբերյալ:
	

	3.
	ՀՀ քաղաքաշինության նախարարություն
  05.05.2011թ. թիվ 01/14/1925-11
	1.  Նախագծի N 1 հավելվածի 1-ին և 2-րդ կետերից հանել  «աշխատանքների» բառը, քանի որ  շինարարության   աշխատանքների  արժեքը  հաշվարկվում է համաձայն ՀՀ  քաղաքաշինության նախարարի  2008թվականի  հունիսի  16-ի  <<Գործող  գներով շինարարական  աշխատանքների  արժեքի հաշվարկման  կարգը  հաստատելու  մասին >>   N 41-ն հրամանով  հաստատված կարգի:
 2. Հաշվի    առնելով, որ շինարարական նյութերի,  կոնստրուկցիաների և պատրաստվածքների հրապարակման ենթակա ցանկը  շուկայի  զարգացման  և  նոր  տեխնոլոգիաների  ներդրման   հետևանքով   պարբերաբար   ենթարկվում  է  լրամշակման,    նպատակահարմար ենք գտնում որոշման  նախագծից  հանել 1-ին կետի  2-րդ  ենթակետը:
	Ընդունվել  է:
Չի ընդունվել:

Կարգավորվող ոլորտն առնչվում է հանրապետության ողջ տարածքում պետական կարիքների համար ապրանքների գնման նպատակով որոշակի հարաբերությունների կարգավորմանը, որից ելնելով` նպատակահարմար ենք գտնում պետական կարիքների համար շինարարական նյութերի,  կոնստրուկցիաների և պատրաստվածքների հրապարակման ենթակա ցանկը հաստատել ՀՀ կառավարության որոշմամբ:
	Նախագծի վերնագրից և ամբողջ տեքստից, ինչպես նաև N 1 հավելվածի 1-ին և 2-րդ կետերից հանվել է  «և աշխատանքների» բառերը:

	4.
	ՀՀ էներգետիկայի և բնական պաշարների նախարարություն
05.05.2011թ. թիվ 01/22.2/1685-11


	Առաջարկություններ և դիտողություններ չկան
	
	

	5.
	ՀՀ տրանսպորտի և կապի նախարարություն

11.05.2011թ. թիվ 01/13.2/3982-11
	1. Որոշման նախագիծը խմբագրման կարիք ունի, քանի որ որոշման նախագծով ֆիզիկական և իրավաբանական անձանց համար սահմանվում են պարտականություններ, որոնք համաձայն ՀՀ Սահմանադրության 83.5 հոդվածի կարող են սահմանվել բացառապես օրենքներով:
 2.Որոշման նախագծի հավելված 1-ի  1-ին և 2-րդ կետերում նշված սուբյեկտների անվանումները համապատասխանացնել:
3.Որոշման նախագծում առանձին հավելվածով սահմանել հրապարակման ենթակա աշխատանքների ցանկը:

 4.Որոշման նախագծի հավելված 2-ը լրացնել կից ներկայացվող ցանկում ներառված շինարարական նյութերի, կոնստրուկցիանեի և պատրաստվածքների անվանումներով:


	Չի ընդունվել:
Որոշման նախագծով ֆիզիկական և իրավաբանական անձանց համար պարտականություններ սահմանված չեն: Ընդհակառակը, նախատեսված է միայն պետական մարմնի կողմից տեղեկությունների հավաքագրման ընթացակարգը:

Չի ընդունվել:

Կարգով չի նախատեսվում պետական մարմիններից տեղեկությունների հավաքագրման ընթացակարգ, քանի որ վերջինս արդեն ամրագրված է գործող օրենսդրությամբ:

Չի ընդունվել:

Անհրաժեշտությունը բացակայում է, քանի որ որոշման նախագծից հանվել են աշխատանքներին վերաբերող նորմերը:

Ընդունվել է:


	Նախագծի N 1 հավելվածը լրացվել է ներկայացված ցանկում ներառված շինարարական նյութերի, կոնստրուկցիանեի և պատրաստվածքների անվանումներով:

	6.
	Երևանի քաղաքապետարան

11.05.2011թ. թիվ 01/9-12544հ
	1. «Քարեր և պատրաստվածքներ քարից» բաժնում ներառել նաև Փարաքարի (Երևան) բազալտե  եզրաքարերի, թասակների, աստիճանների գները.

2. «Լաքաներկային և սոսնձային նյութեր» բաժնում ընդգրկել նաև եվրոպական արտադրության նյութերի արժեքները.

3. «Թուջե պատրաստվածքներ» բաժնում ներառել տարբեր տրամաչափի չուգունե կափարիչների և անձրևընդունիչների ցանցավոր չուգունե կափարիչների արժեքները.
4. «Ջերմամատակարարման և ջեռուցման սարքավորումներ» բաժնում ներառել TERMONA տեսակի 23-50 ԿՎտ կաթսաների արժեքները.
5. «Այլ նյութեր» բաժնում ընդգրկել քարե մակերևույթների մաքրող և լվացող հեղուկների արժեքները:
	Ընդունվել է:
Ընդունվել է:

Ընդունվել է:

Չի ընդունվել:

Ցանկում արդեն իսկ նրառված են տարբեր տեսակի կաթսաներ:

Ընդունվել է:
	«Քարեր և պատրաստվածքներ քարից» բաժնում կատարվել է համապատասխան փոփոխություններ:
«Լաքաներկային և սոսնձային նյութեր» բաժնում կատարվել են համապատասխան փոփոխություններ:
«Թուջե պատրաստվածքներ» բաժնում կատարվել են համապատասխան փոփոխություններ:
«Այլ նյութեր» բաժնում կատարվել են համապատասխան փոփոխություններ: 

	7.
	ՀՀ տարածքային կառավարման նախարարություն

03/14/2926-11
	Առաջարկություններ և առարկություններ չկան:
	
	

	8.
	ՀՀ արդարադատության նախարարություն

    20.05.2011թ. թիվ 01/3004-11
	Գտնում ենք, որ ՀՀ կառավարության որոշման նախագծով նախատեսված իրավաբանական անձանցից և անհատ ձեռնարկատերերից տեղեկությունների հավաքագրումը  լրացուցիչ պարտականություն է սահմանում վերոնշյալ անձանց համար, ինչը չի բխում ՀՀ Սահմանադրության 83.5-րդ և «Իրավական ակտերի մասին» ՀՀ օրենքի 9-րդ հոդվածների պահանջներից:

	Ընդունվել է:
	Նախագծի N 1 հավելվածի 2-րդ կետում լրացվել է «կամավոր հիմունքներով» բառերը:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ՏԻԳՐԱՆ ԴԱՎԹՅԱՆ
